       Қазақстан Республикасының ғылым  және  білім  министрлігі

                        Түркістан  облысы  Төлеби  ауданы 

             Бірінші  мамыр  жалпы  орта  білім  беретін  мектебі





Бағыты: Гуманитарлық
Секция: Қазақ  әдебиеті 
Жобаның атауы: «Қозы Көрпеш – Баян сұлу» жырындағы  салт-дәстүрлер 




                                                                 Сыныбы:7»Б»
                                                                 Жоба авторы:Сартаева Нұрсая
                                                                 Жоба жетекшісі:Тастанбекова Роза 













                                           2019- 2020 оқу жылы








Қазақстан Республикасының білім және ғылым министрлігі





Ғылыми жобаның тақырыбы:	«Қозы Көрпеш-Баян сұлу» жырындағы  	салт-дәстүрлер»	
Бағыт:	Гуманитарлық 	
Секция:	Қазақ әдебиеті	
Орындаған:	Сартаева Нұрсая	
Сынып:	7 	
Жетекшісі	Тастанбекова Роза  Кирикбаевна 	








МАЗМҰНЫ 

Түйіндеме	
	Кіріспе	
I тарау	
«Қозы Көрпеш-Баян Сұлу » жыры –қазақ халқының  өмір 	салты,тұрмыс-тіршігінің бейнесі	
IIтарау	
Жырдағы салт-дәстүрлер	
	III тарау	
	Саналы ел салтын сақтар	
	Қорытынды	
	Пайдаланылған әдебиеттер	








Түйіндеме
«Қозы Көрпеш-Баян сұлу» жырындағы салт-дәстүрлер
Сартаева Нұрсая Советқызы Төлеби ауданы Бірінші мамыр жалпы білім беретін орта мектебі, 7-сынып; жетекшісі Тастанбекова Роза Кирикбаевна 

«Қозы Көрпеш-Баян Сұлу» жыры-қазақ халқының әдебиеті, мәдениеті, тұтастай алғанда,  руханияты төңірегіндегі танымсыз ізденістерге бастайтын аса маңызды, мәңгі ескірмейтін жыр. Тамырын тереңге жайып, біте қайнасқан халықтық салт-дәстүр мәңгі жасай бермек. Осы асыл қазынамызды дәріптейтін  «Қозы Көрпеш-Баян сұлу» жыры ұрпақтан-ұрпаққа жалғасып, ғасырлар бойы жырлана бермек.
Зерттеу мақсаты:
Жастарды қазақтың салт-дәстүріне деген қызығушылығын арттырып, ұлтжандыққа тәрбиелеу, асыл қазынамызды ұрпақтан ұрпаққа жеткізу.
Зерттеудің өзектілігі:
Қазіргі таңда жастар арасында бой алдырған жағымсыз қасиеттер мен сүреңсіз іс-қылықтардың етек жаюы – халықтық тәрбиеден қол үзіп бара жатқанымыздың нәтижесі екені даусыз. Жас ұрпақтың санасына батыстық құндылықтар мен нормалардың, тұрмыс-салт үлгілерінің ықпал ете бастағаны да жасырын емес.
Зерттеу жаңалығы: 	
 Қазақ халқының табиғат-анамен үндес тіршілік кеше отырып қалыптастырған салт-дәстүрі- «адамгершілік» деп аталатын ұлы ұғымның алтын қазығы. Алтын қазықтан адаспай, бетті соған бұрғанда ғана елдіктің іргесі бекіп, адам аты асқақтай түсетінін қазақ елінің өткен өмір жолы дәлелдеп берді. 
Зерттеу болжамы:
     «Қозы Көрпеш-Баян Сұлу» жырында кездесетін салт-дәстүрлердің түрлерін анықтап, оқырманға жеткізсек,  сәйкесінше қазіргі таңда қолданыста жүрген салт-дәстүрлеріміз сақталып,  көне салт-дәстүрлеріміз қолданысқа ие болады. 
Зерттеу әдістері:
Талдау, жүйелеу, сипаттау, салыстыру, тұжырым жасау. 
Зерттеудің қорытындысы:
«Қозы Көрпеш-Баян сұлу» жыры- қазақ халқының ертедегі өмірін, тұрмыс-тіршілігін, салт- дәстүрін аңғартатын көркемдігі биік, халықтық жыр. Бұл жыр жастарды ерлікке, батылдыққа үйретеді,өз бақыты үшін күреске шақырады,жас ұрпақты ұлттық рухта, яғни қазақ салт-дәстүрі бойынша тәрбиелеуге  қызмет етеді.  



КІРІСПЕ

Зерттеу жұмысының өзектілігі: Бүгінгі өскелең ұрпақ туған халқының бойы тіршілік қағидасы мен салт-дәстүрінен қол үзіп қалды. Оның басты себебі тарих қойнауында жатқан мағлұматтарды зерделеу, оны ұлт игілігіне жарату бертінгі заманда ғана қолға алынды.  Жөргегінен ұлттық мәйекпен жаратып, ұлттың  өзіндік мінез, өзіндік сана, өзіндік даналық қалыбын қалыптастыратын салт-дәстүрге ден қою, археологиялық және этнографиялық зерттеулер арқасында небір құпия деректердің жарық көруі осынау қасиетті қазынаны тереңірек білуге жол салып берді. Бұрын ұстаздар аузынан көп айтыла бермейтін, «ұлттық тәлім-тәрбие», «ұлттық салт-дәстүр» деген алтын тамырдың мәніне бойлап, шәкірттерге дәріс беру бел алды.Салт-дәстүр, әдет-ғұрып, ырым сенім аясындағы қарашаңырақ, ата-баба тәрбиесі, заң қағидасы, табиғатпен сырласу, дәстүрлі қолөнері, музыкасы, ойын-сауық, той-думаны, ұлттық киімі-осылардың барлығы ұрпақтан ұрпаққа жалғасатын  қасиетті қазынамыз. Осы қазынамызды көздің қарашығындай сақтау,  ұрпақтан ұрпаққа жеткізу, тәуелсіз еліміздің өзекті мәселелерінің бірі деп білеміз.
Зерттеудің мақсат-міндеті:  Ғылыми жұмыстың негізгі мақсаты- жастарды қазақтың салт-дәстүріне деген қызығушылығын арттырып, ұлтжандыққа тәрбиелеу, асыл қазынамызды ұрпақтан ұрпаққа жеткізу.
Зерттелу деңгейі:Қазақ халқының классикалық ауыз әдебиеті үлгілерінің бірі «Қозы Көрпеш-Баян сұлу» атымен аталады. Бұл жыр XIX ғасырдан бастап жинала, жариялана және зерттеле басталды. [2.3]
«Қозы Көрпеш –Баян сұлу» жырының қазақша жиырмадан астам нұсқасы бар. Бұл эпосты зерттегендер Ш.Уәлиханов, Г.Н.Потанин, В.В.Радлов, Мәшһүр Жүсіп Көпеев, М.О.Әуезов, Ә.Х.Марғұлан. «Қозы Көрпеш – Баян сұлу» жырының қазақ тіліндегі нұсқасын ел аузынан жазып алып, бірінші рет бастырып шығарған В.В. Радлов.
[bookmark: _GoBack]Лиро – эпос поэмаларының ішінде біздің әдебиетшілеріміздің көңілін аударып, көбірек зерттелгені де осы жыр.«Қозы Көрпеш – Баян сұлу» жыры жөніндегі зерттеулердің ішіндегі қай жағынан алсақ та ең жақсы жазылғаны – «Қазақ әдебиеті тарихының» бірінші томындағы профессор М.О. Әуезовтың мақаласы деуге болады.
Әдіснамалық және теориялық негіздері:  «Қозы Көрпеш- Баян сұлу» жыр нұсқалары, Садырбаев С. , Эпос әлемі Ыбыраев Ш. ,Қазақтың салт-дәстүр-лері мен әдет ғұрыптары Кенжеахметұлы С.,  әдебиеттану ғылымының негізгі салалары бойынша жазылған құнды еңбектері басшылыққа алынды.  
Зерттеу әдістері: Тақырып ерекшелігіне және жұмыс мақсатына байла-нысты ғылыми жұмысты жазу барысында түсіндіру, сипаттама, салыстыру, тал-дау, зерттеу әдістері қолданылды.
Зерттеу жұмысының құрылымы: Жұмыс кіріспеден, негізгі үш тарау-дан, қорытынды бөлімнен тұрады. Жобаға салт-дәстүрлерге байланысты  слайд еңгізіліп,  соңында әдебиеттер тізімі берілді.

I  ТАРАУ«Қозы Көрпеш-Баян Сұлу» жыры –қазақ халқының  өмір салты, тұрмыс-тіршігінің бейнесі.
«Қозы Көрпеш-Баян Сұлу» жыры-қазақ халқының әдебиеті,мәдениеті,тұтастай алғанда,  руханияты төңірегіндегі танымсыз ізденістерге бастайтын аса маңызды,мәңгі ескермейтін жыр. Жыр-халқымыздың көне тарихынан жеткен асыл мұра,әлемдік мәдени-тарихи құбылыс,ол біздің келешегіміз бола тұрса да,бүгінгіміз бен ертеңімізге оң бағдар беретін танымдық, тәрбиелік мәні өте зор шығарма.
Халқымыздың ұлы шығармасы- «Қозы Көрпеш-Баян Сұлу» жыры ХIX ғасырдың басынан бері зиялы қауым назарына ұсынылып,ұқыпты жинастырылып келеді.Бүгінгі күнге дейін осы жырды көптеген ақын, жыршыларымыз негізгі тақырыбы,мазмұны, идеясынан көп ауытқымай бірнеше рет жырлаған,олар әлденеше ретбаспа бетін көрді.
Бұл жыр мәдениетіміз бен әдебиетіміздің ең асыл мұрасына,халық игілігіне айналды.Кешегі көне асыл бүгінгі өскелең уақыт талабына сай классикалық жазба әдебиетімізде «поэма» үлгісінде де жаңарды.Жыр сюжеті негізінде пьеса дүниеге келіп,бейнетаспаларға түсіріліп насихатталуда.Бұл жыр-еліміздің әрбір ойлы азаматы сезінетін елдік,тәуелсіздік,ұлттық,мемлекеттік идеяларға толы алтын сандық.
Жыр арқауы-еркін өмір кешкен қазақ халқының тұрмыс- тіршілігі,жері, байлығы, малы мол,өзіндік өмір сүру заңы,әдет-ғұрпы,салт-дәстүрі бар, сыртқы саясаты алаңсыз халықтың өз ішіндегі сан қилы тартыс,шындық болмысқа сай өмір заңдылығы.
Қазақ халқының салт-дәстүрі-сарқылмайтын кенмен тең.Өмір сүру тірлігі,жер жағдайы,тұрмыс қарекеттері қазақ халқының өміріне өз сипаттарын сіңіріп, олардың бойындағы шынайы қасиеттердің табиғаттың өзіндей шыңдалып, шымырланып түлей түсуіне ықпал етіп,күнделікті қаракеттерінде өзге халықтарға ұқсамайтын салт-сана дәстүрлерін туғызады.Соның ішінде жыршылықтың күшті дамуы ерекше болды. Өйткені, қай салт-дәстүріміздің де бүгінгі күнге бедері бұзылмай,бояуы өшпей жетуі-осы жыршылықтың арқасы десек артық айтқандық болмайды. Жыршылықтың, ақындықтың, сөзге шешендіктің арқасында қанаты талмай, халқымыздың бар асыл мұралары алдымызға жайылып тұр.
«Қозы Көрпеш-Баян Сұлу» жыры халықтың ауыз әдебиеті үлгісімен жасалып, көшпелі елдің өмір салтын,ішкі әлеуметтік тұрмыс-тіршілігін көрсетеді.Қазақ арасында көп жүріп, салт-дәстүрін, ауыз әдебиетін көп зерттеген Г.Н.Потанин «Қазақ өмірінен алынып жырланған ұлы эпостық жырлар көп. Қазақтардың айрықша қадірлейтін әңгімесі-кедей, қойшы болса Қозы Көрпешке ғашық болған сұлу қыз Баянның тарихын суреттейтін жыр. Бұл жырды Орынбордан Жайсанға дейін созылған қазақ даласы түгел біледі және ол қазақ эпосының да ең құндысы. Өзінің ғашық жары мерт болған да, соның қайғысына шыдамай, қыз сүйген жігітінің бейтіне барып, өзіне-өзі қанжар салып өледі. Сюжеті халықаралық болса да, дәл қазақ халқы сияқты бұл оқиғаны, әңгімені өз эпосының ең қызықты, күшті және негізгі арқауы етіп жырлай білген бірде бір халық жоқ» - деп жазады. Ғалымның бұл пікірі ғылыми дәйекті.Шынайы махаббаттың мұрасы қазақтың тұрмыс-тіршілігін, игі мақсаттарын жырлайды.
«Қозы Көрпеш — Баян сұлу» жырында ғашықтық тақырыбы қазақ халқының бұрынғы құрылысында, тарихында болған ескілікті салтпен нық байланысты. Ол салт-рушылдық, феодалдық қоғамдар туғызған, заң еткен салт. Әйел халін, жастар тағдырын аталық өмірмен, баталасумен сырттан шешетін заңды көреміз. Бұл өте ескі жыр болғандықтан, баталасудың ең бір көне түрі көрінеді. Ана құрсағында жатқан балалар "белқұда", "ежеғабыл" деген шарт батамен қосылуға міндетті болады.

II ТАРАУ«Қозы Көрпеш-Баян Сұлу» жырындағы салт-дәстүрлер
Жырдағы шынайы махаббаттың қос шынары.Қозы мен Баянның сезімдері жалаң ғана суреттелмейді,ол салт-дәстүрмен тамырлас, өзектес болып алынады. 
Мәселен,Қозы әрекетінің қозғаушысы, күші-сезім.Ол шын махаббат иесі.Сонымен қатар өз заманындағы дәстүр салтын қорғаушысы.Оның бойында әкеден келе жатқан намыстың, игі дәстүрдің ізі бар.Әкесі бастаған ісін аяқтау, әке өлімі арқылы бұзылған заңдылықты орнына келтіруді өзіне перзенттік парыз санау. Яғни, Қозының махаббат сезімі салт-дәстүрмен келтірілген.Аттасқан дәстүр-салтты сақтау-намысты ұлдың қасиеттерін танытатын мінез сапасының көріністері.
«Қозы Көрпеш» жырының тарихы мазмұнына сай, оның қайшылықтары да бар. Жырға түрлі ырым- жырымдар мен наным-сенімдер мол енген сондай күрделі қайшылықтардың бірі- Қарабай мен Сарыбай арасындағы «құдалық» шарты. Бесікте жатқан екі сәбиді байлар өзара атастырып,  Сарыбай өлген соң бұрынғы бата бұзылып, оқиғаның тартысы басталады. Содан былай Қарабай ақ батаны бұзушы, Қозы мен Баян сол ақ бата үшін күресуші ретінде суреттеледі. Жырдың өткір, әлеуметтік тартысына сай сюжеттік құрылысы да көркем әрі қонымды. Трагедиялы жырлардың сюжеті негізінен үш салаға бөлінеді: а) екі байдың аңға шығып құда болуы, Қарабай өлген соң Сарыбай антын бұзып, көшуі. Бұл тарау жырдың экспозициясы мен байланысына сай; ә) Қозының Баянды іздеп табуы, екеуінің табысуы мен өлімі. Ұл сюжеттің дамуы мен шарықтау шегіне тән; б) Қозы өлген соң Баянның жұртта қалып, Қозы бейтінің басына барып өлуі. Бұл оқиғаның басты шешуі. Жырдың ең басты кейіпкері Баян болатыны да осыдан келіп туады. «Қозы Көрпеш» жыры өзінің тақырыбы жағынан өткен дәуірдің күрделі әлеуметтік мәселесіне құрылған мазмұнды, шыншыл мәселелі эпостың бірі. Ол мәселе-адам еркіндігі, әйел теңдігі мәселесі[14]







«Қозы Көрпеш-Баян Сұлу» жырындағы салт-дәстүрлер




	Салт-дәстүрлер
	Жырдан дәйектеме

	«Аңшылық»  дәстүрі
Аң аулау- ертеден қалыптасқан салт.Ол серілік пен ерліктің ,ептіліктің белгісі.Шын мәнінде сауық,қызық,білімпаздық сияқты көптеген қасиеттерді ұштайтын тамаша өнер мектебі десе де болады.Осы «Қозы Көрпеш-Баян сұлу» жырында Қарыбай мен Сарыбай аңға шығады. 
	Екі бай бейсенбі күн аңға шықты, 
Жұртына аттанды деп өкім шықты. 
Туғалы бірін-бірі көрмеген бай, 
Жүргенде құлан аулап жолығысыпты. 

Жүргенде құлан аулап жолығысыпты,
Бір-бірін ақылменен болжасыпты.
Сәлем беріп бір-біріне тұрғанында, 
Алдынан буаз марал аң қашыпты.[1.10]


	«Жоқтау» дәстүрі
Жоқтау- аза ғұрпын көтере түсетін, қайғыны басатын, қазаға аса лайықты өаралы салттың бірегей түрі. Қайтыс болған адамның жықсылығын, еліне істеген қызметін, жақсы қасиеттерін паш ететін тұрмыс салт-дәстүрі, жыры, зарлы өлең. 



	Қозының зары:
Түлкіні келген екен соғып алып,
«Бұл досымды өлтірген Қодар құл,-деп
Сол жерде зар жылайды ойбай салып,
Құдай-ау, мен сорлының жолын қыл,- деп
Кеше ғана дос қылып сүйдім, -дейді, 
Достығыңа қапа болып күйдім, - дейді. 
Алайын тірі болсам достың құнын, 
Сен үшін шыбын жаным қидым»,-дейді.[1.15]


	«Ежеқабыл» салт-дәстүрі

Ежеқабыл дегеніміз-бұл көшпелі дәуірдегі әдет-ғұрып бойынша, дүниеге әлі келмеген, құрсақта жатқан ұл- қыздарын ата-аналар тумай тұрып,  атастырып қояды. 
Жырда Қарабай мен Сарыбай ежеқабыл ретімен белқұда болысады.

	Алланың әміріне көніселік,
Көздің қыры түскенін көріселік.
Ұл туар да, қыз туар заман болса,
Уағыдамен қолыңыз беріселік.


	«Түс жору» дәстүрі
Қарабайдың: «Қарабайдікі дегенде бұл жұрттың қызықпайтыны болсайшы! Тек талап алайын деп отыр.Түс көрсе, менің жылқымнан басқаны көруді қойыпты бұл ел!»-деген сөзінен, түс жору-сонау ата-бабамыздан бастап, бүгінге шейін жалғасып келе жатқан көне дәстүріміз екендігін көруге болады. Қазақ көрген түсіне үлкен мән берген. Қолынан келгенше жақсылыққа жоруға тырысқан.

	Тасшаның түс жоруы:
Тазша:
Ханым-ай, ақ сұңқарым,  сені көрдім, 
Біз ежелден хан-қарашы едік.
Мен шошыдым түсімнен бүгінгі күн, 
Хан ием, жолыққалы сізге келдім. 
Ханым:
Аптығып қотыр таймен келесің тез, 
Бұл жалғанда ақылсыз адамнан без.
Көп шатып, тантырақтап, сөзді ұзартпа,
Қанекей, шошығаның, немене сөз.


	«Буаз маралды ату-жаман ырым» дәстүрі
Жырда Сарыбай буаз маралды атқаны үшін тағдырдың қатал жазасына ұшырайды.Ертедегі халықтар маралды қасиетті аңның киелісі деп таныған. Маралдың мүйізі ауруға шипа, дертке дауа деп білген.Сол себепті, табиғат пен адамзаттың арасындағы бірліктің тұтастығына ретсіз жерде қиянат жасауды, жаратылыстың әсемдігін рәсуа етуді жыршылар мақұламаған.
	Сарыбай атан қарғып түсе қалды
Кідірмей күміс мылтық қолына алды.
Қарыны жерге созылған буаз марал,
Сол маралды көздеп тұрып атып қалды.[1.6]


	«Бата» дәстүрі(оң бата, теріс бата)
Оң бата-адал ниет, жақсы тілек білдірудің ұлттық дәстүрі. Бата қысылғанда- қуат, қиналғанда- медет беріп, әрбір іс- әрекетке даңғыл жол ашып, бәле-жаладан қорғайды деп есептелген.
	Қапы қалма, қарағым, дұшпаның көп, 
Жолың болсын, бар енді рұқсат бердім, - деп, шешесі оң батасын береді.
Сол сияқты Тайлақ та Қозыға оң батасын береді:
Шырағым, қайратыңа көңілім еріп, 
Мен келдім қалайын деп сені көріп.
Тоқтатар сапарымды деп ойлама, 
Амандасып қаламын бата беріп, - дейді.[1.9]

	«Сүйінші сұрау» дәстүрі
«сүйінші, сүйінші!» деп келеді. Қуанышты үй иесі: «қалағаныңды ал» - дейді. Бұл шын қуанудың, ризалықтың белгісі. 
Сексен бес жасқа келген Қарабайдың бәйбішесі қыз туып, бір сақау қатын өліп- өшіп Қарабайдан сүйінші сұрай келгенде, құлқыны жаман бай оны «былшылдама» деп сөйлеспейді. 
	Әйел:
Қартайғанда көріпсіз бір перзентті, 
Шынымене бір шапан бермейсіз бе!- дегенде:
Сегіз өрме, бұзау тіс қамшысы бар, 
Сақауыңды кетеді бартылдатып, - деп жырланады. [1.30]


	«Қоштасу» дәстүрі
Қыздың елімен, жерімен қоштасқанда айтылатын өлең.қоштасу салтында туған жерге деген қимастық бейнеленген.Қоштасуөлеңі– қазақтың дәстүрлі салт жыры. Ел-жұртымен, туғантуысымен, сүйгенжарымен, ата-анасымен, жүйрікатымен, қыран құсымен, т.б. қоштасу бар. 
	Балталы, Бағаналы ел аман бол,
Бақалы, балдырғанды көл аман бол.
Кірім жуып, кіндігім кескен жерім,
Ойнап, күліп, ер жеткен, жер аман бол.


	Жар-жар
Қызды әкесінің үйінен ұзатып, жөнелтер шағы болғанда айтылатын өлең түрі.
	Бекер босқа жүресің Қодар батыр, жар-жар,
Менің айтқан сөзімді тыңда да тұр, жар-жар.
Ойлап тұрсам жүзіңде жоқ екен ар, жар-жар,
Сен кеткелі он үшкүнболыпқалды, жар-жар.
Сонанберібикешпенбіргежатыр, жар-жар,
Күндеойын, күндежиын, рахатонда, жар-жар.
Беріпжатырмырзабоп, елгесайын, жар-жар,
ҚозыКөрпешжүрекен, тазшаболып, жар-жар.
Көрсетейінсенжүрсеңжатқанжерін, жар-жар.



III  ТАРАУ
Саналы ел салтын сақтар
Халқымызбен бірге жасасып,өрісін тауып өркенің жайып келе жатқан салт-дәстүріміз  өте көп. Олар халқымыздың қадір-қасиетін, рухани болмыс-бейнесін, таным-табиғатын, тұрмыс- тіршілігін сонымен қоса адамгершілік қағидаларын танытады. Өрісі кең халықтың салт- санасы салауатты, ал әдет- ғұрпы, өнеге- тәлімі өрелі болмақ. Халқымыздың мұндай табиғи мінезі , дарқан дарыны, білімі, бөлек болмысы дара қасиетімен ерекшеленіп, тіршілік тініне бойлай сіңіп, өмір сәулесіне айналып, жақсы ай мен жарқын күндей әмбеге бірдей асыл нұрын шашып жатады. 
Қазіргі таңда жастар арасында бой алдырған жағымсыз қасиеттер мен сүреңсіз іс-қылықтардың етек жаюы – халықтық тәрбиеден қол үзіп бара жатқанымыздың нәтижесі екені даусыз. Жас ұрпақтың санасына батыстық құндылықтар мен нормалардың, тұрмыс-салт үлгілерінің ықпал ете бастағаны да жасырын емес. Академик Г.Н.Волков: ”Батыстан келген бұл рухани апаттан жастарды аман алып қалудың жолын қарастыруымыз керек. Ол әр халықтың ғасырлар бойы ұрпақ тәрбиесінде қалыптасқан, түрлі сындардан өткен, халықтың бай тәжірибесіне сүйенген халықтық педагогика болмақ” – деп тұжырымдайды [2.74]. 
Қазақ халқының сан ғасырлар бойы жинақтаған мол тәжірибесі, танымдық мұрасы, салт-дәстүр, әдет-ғұрып, ауыз әдебиеті, ұлттық ойындары – ерекше тәрбиелік мәні бар баға жетпес асыл қазына. Әр халықтың өз ерекшелігі бар. Сондай ерекшеліктің бірі – салт-дәстүрлер. Халқымыз ежелден өз ұрпағын адамгершілікке, инабаттылыққа, ізгілікке, имандылыққа тәрбиелеуді мақсат тұтқан. Сондықтан олар көшіп қонған кезден – ақ ұрпақ қамын жеп, оның болашағына жеткілікті мән берген. Сонау «Жеті Жарғыдан» бастап салт-дәстүріміз бұған дейінгі талай ұрпақтың теңдесі жоқ, тәрбиелік маңызы зор адамгершілік кодексі болды. Олай болса, жас ұрпақты салт дәстүрлер негізінде тәрбиелеу өзекті мәселелердің біріне саналады.
Аластау-жас отау босағасын, бесікті, жаңа қосылғандардың төсек орнын т.б. жаңадан қолданылатын дүние, бұйымдарды отпен аластайтын ғұрып бар. Бұл аталған орындардағы пәле-жала, ауру-сырқау, жын-шайтан, тіл-көз болса кетсін деген наным-сеніммен жасалады. Аластау ғұрпы от тұтатып онымен бесікті, босағаны тағы басқа жерлерді аралата дұғалап, «алас, алас, ауру-сырқаудан алас», «тіл мен көзден алас» деген сияқты тілек сөздермен жасалады. Мұны жөн білетін, ем-домнан да хабары бар ана, әжелер атқарады. Аластау сонымен бірге тазалық пен амандықтың да кепілі ретінде қолданылады.
Жеті ата(дәстүр).Жеті атасын білмеген-жетесіз. (мәтел). Өмір тәжірибесі мол халқымыз кейінгі ұрпаққа жеті атасын білуді міндеттеген және оны үйреткен, жаттатқан. Мұның әлеуметтік зор мәні болған. Оның себебі, әр адам жеті атаға дейін жақын туыс саналады.
Аруақты еске алу- жетісі, қырқы, жүзі және жылын беру. Арнаулы мал сойылып, алыс-жақын ағайын, туыстары келіп дұға оқиды. Бұрын келе алмағандар мал әкеліп, бата қылады. Жоқтау айтылады, аруақтың жақсы істері, қасиеттері әңгіме болады. Кейінгі ұрпақтарына, жақындарына тілектестік білдіреді. Адам қайтыс болған соң бір жыл толғанда оның жылы беріледі, дұға оқылады. Бұл марқұмға көпшілік болып жасалынатын соңғы құрмет. Бұдан кейінгі еске алуды отбасы өздері жасай береді. Жылынан соң қаралы үй қалыпты жайға көшіп, кәдімгі өмір тіршілігіне араласады.
Ас қайыру-Асты «біссімілдә» деп бастап алатын халық тамақтанып болған соң, оны батамен қайыратын әдетінен әлі күнге дейін жаңылған жоқ. Мұны «ас қайыру» деп атаймыз. А қайыру – тілек, батамен айтылады. Оны қарасөзбен де, өлең, тақпақтап та жеткізуге болады. Ауыз әдебиетінде ас қайыру батасының көптеген түрлері бар. Ас қайыру батасын  құрметті қонақ немесе сол дастарқан үстінде отырған қария береді. Үй иелері «әумин» деп бетін сипайды. Ас қайырылмай дастарқаннан тұрып кетуге болмайды. Ол әдепке жатпайды.
Бауырына салу- әдетте қарт аталар мен әжелер алғашқы немересін немесе жақын кісілер өз туыстарының баласын қолына алып, өз баласындау тәрбиелеп өсіреді, қолқанат қылады. Мұны «бауырына салды» дейді. Бауырына салуша адам баланы өз ата-анасынан ажыратпайды. Баланы екі үйде де тең өсіріп әлпештейді. Әдетте үлкен кісілер мұндай баланың тәрбиесіне өте көңіл бөліп, оларды өнегелі азамат етіп өсіруге, адамгершілік жақсы қасиеттерді бойына сіңіруге зор ықпал жасайды. Бала ержеткеннен кейін өз от басына оралуына немесе бауыр басқан үйінде қалуына еркі бар.[12.13]
Бесік жыры-сәби тәрбиесі мен мінез-құлқын қалыптасуға бесік жырының орны мүлде бөлек. Ол баланың көкірек көзін ашады, жан-жүйесін тербейді, сезімін сергітеді, көңіл күйін көтереді. Әже мен ананың әлдиі сәбидің алғашқы өнер мектебі екені баршаға белгілі. Ұлы Абайдың «Туғанда дүние есігін ашады өлең» деуі тегін емес. Бесік жырында ұлттық тәрбиенің үздік үлгісі жатыр. 
Шілдехана-қазақ халқы думаншыл халықтың бірі. Нәрестенің дүниеге келген құрметіне арналатын көптеген салт-дәстүрлердің бірі- шілдехана. Бұл салтты еліміздің кей жерлерінде «шілделік» деп те атайды. Қонақтар «Перзентіңнің бауы берік болсын!» деген тілек айтады. 
Тұсаукесер- сәби қаз тұрғаннан кейін тез жүріп кетсін деген тілекпен жасалатын ғұрып, ырым. Ол үшін арнайы ала жіп дайындалады. Бұл ала жіп аттамасын деген ұғымнан шыққан. Сол жіппен баланың тұстап, оны жүріс-тұрысы ширақ әйелге қидырады. Сүріншек, жайбасар адамдарға баланың тұсауын кестірмейді. Тұсауы кесілген баланы қолынан ұстап жүргізеді, шашу шашылады. 
Сүндет той-қазақ даласында ежелден сән-салтанатымен ерекше аталып өтетін, көптеген өзіндік жөн-жоралғылары бар дәстүрдің бір түрі. Сүндеттеу бұрыннан келе жатқан дәстүр. Қазақ халқында сүндеттеуді қожа молдалар атқарып келсе, қазір көбіне медицина қызметкерлері жүзеге асырады. Бала сүндетке отырғызылған соң  Құран оқытылады. Сүндетке отырғызудың мақсаты мұсылмандық және бала ер жетіп, азамат болды дегенді білдіреді. Сондай- ақ сүндетке отырғызу тек мұсылмандық жол емес, оның ер адамның денсаулығына пайдасы зор. Қазақта қалыптасқан дәстүр бойынша ер баланы бес-жеті не тоғыз жасында сүндетке отырғызады. Қазіргі күні қазақ халқы осы салтты «Сүндет той» деп, көп жерлерде үлкен той жасап, атап өтеді. [12.24]
Бесікке салу- бесік қасиеті, киелі, құтты мүлік, сәбидің алтын ұясы болып есептеледі. «Ел іші- алтын бесік» деген сөз бесіктің құдіретін көрсетеді. Сәбиді қырқынан шығарған соң бесікке салу да халқымыз үшін елеулі дәстүрдің бірі. Бесікке салу, жолы үлкен немесе елдің тәрбиелі, өнегелі әжелеріне, әйелдерге тапсырылады. Ол бесікті отпен аластап «тыштырма» жасап алып, баланы бесікке бөлейді. Бесік үстіне жеті түрлі қадірлі, таза заттар қойылады. Бесікке салған адамға «бесікке салар», яғни кәделі сый беріледі. Осындай қуаныш үстінде «Бесік жыры» айтылады. Бесіктің сәби денсаулығына, тазалығына пайдасы өте зор. Бесіктегі сәбидің дене бітімі, қол-аяғы түщу, ширақ болады. Сондай-ақ бесік баланы кездейсоқ құлаған заттан, суық пен ыстықтан да қорғайды. Пәле-жаладан сақтасын деп ырымдап, оған тұмар, үкі тұяғы, жыланның бас сүйегі, кірпі терісі сияқты заттар тағып қояды.  
Беташар- жаңа түскен келінге байланысты айтылатын жыр. Қазақтың ескі заманнан келе жатқан дәстүрінің бірі- жаңа түскен келіншектің бетін ешкімге көрсетпей, желек жауып әкелу. Бұған ерекше мән беріп, келіншектің бетін өлеңмен ашады. Беташарды айтушы жас келіннің жолы үлкендерге тағзым етуін тілейді. Соның бәрін құптағандай жас келін иіліп, сәлем беріп тағзым етеді.
Құда түсу-ертеден және қазір де жалғасып келе жатқан әрі жарасты дәстүрдің бірі. Жігіттің әкесі немесе жақын туыстары қызы бар үйге құда түседі, яғни бой жеткен қызын сұрайды. Құдалар құрметке лайық сыйлы адам деп маналады. Қыз әкесі келісім берген соң құдалықтың жөн-жоралғыларын жасайды. Оның түрі өте көп. Мысалы; құда аттанар, құда тарту, ат байлар, құйрық- бауыр тағы басқа ырымдар мен кәделер, алымдары болады. Құдалықты басқарып барған адам «бас құда» деп аталады. Тұрмыс құратын жігіт пен қалыңдықтың әкелері бір-біріне «бауыздау құда» деп аталады. Құда түсу- қазақтың ең үлкен той-думаны мәртебелі, жарасты әрі мән- маңызы бар салт- дәстүрлердің бірі. 
Сыңсу-халқымызда тұрмыс- салт жырларының ең көп тарағандарының бірі. Ұзатылған қыз өз босағасынан аттанар алдында ағайын- туғандарын аралайды. Былайша айтқанда қоштасады. Жеңгесін ертіп ағайындарын аралап жүрген қыз жәй жүрмейді. Ол өзінің балалық дәуренінің, оң жақта бұлғақтап өскен бақытты кұндерінің өткендігін, аяулы ата-анасының, туыс- қандарының өзін мәпелеп өсірудегі еңбегін өлеңмен айта жүріп өксиді. Ондай өлең жырды сыңсу дейді. Қыздың сыңсуы- жарасымды әрі тәрбилік мәні бар салтанатты салт. Бұл адамгершілік, әдептілік жағынан алғанда да өте орынды дәстүр.  





















ҚОРЫТЫНДЫ 

«Қозы Көрпеш-Баян сұлу» жыры- қазақ халқының ертедегі өмірін, тұрмыс-тіршілігін, салт- дәстүрін аңғартатын көркемдігі биік, халықтық жыр.Бұл жыр жастарды ерлікке, батылдыққа үйретеді,өз бақыты үшін күреске шақырады,жас ұрпақты ұлттық рухта, яғни қазақ салт-дәстүр бойынша тәрбиелеуге  қызмет етеді.  Бұл шығарма құнды, шоқтығы биік асыл мұрамыз.    
«Қозы Көрпеш-Баян Сұлу» жыры бір-біріне ғашық болған екі жастың өмірін ғана баяндайтын дастан емес, ол сонымен қатар қоғамдық мәні бар әңгімелерді қамтыған, халықтың өткендегі тұрмыс салтын суреттеген жыр» [2.6]-деп Қажым Жұмалиев айтқандай , біз «Қозы Көрпеш-Баян Сұлу» жырының халықтық жыр екеніне оның халыққа қызмет ететініне, ел тәрбиесіндегі рөлінің күшті екендігіне көз жеткіземіз. 
Қазақ халқының табиғат-анамен үндес тіршілік кеше отырып қалыптастырған салт-дәстүрі- «адамгершілік» деп аталатын ұлы ұғымның алтын қазығы. Алтын қазықтан адаспай, бетті соған бұрғанда ғана елдіктін іргесі бекіп, адам аты асқақтай түсетінін қазақ елінің өткен өмір жолы дәлелдеп берді. [8.2]
Қазіргі кезде «Қозы Көрпеш-Баян Сұлу» жырының бізге хатқатүскен 33 мәтіні бар. Қазақ жырының әсері соншалықты басым болуының басты себебі, біздің ойымызша, Қазақ хандығында көне түркілердің өмір салты молырақ сақталуда және эпикалық дәстүрдің биік шыңға көтерілуі әрі қазақ эпосының көркемдік- эстетикалық қасиеттің қуаттылығы.[2.15]Бүгінгі таңда осынау құнды жәдігерлігіміздің 1500 жылдығын зор мақтанышпен атап, өткеніміз- бабаларымыздың  мұрасына деген зор ықылас қана емес, сондай ақ бұл-өткенімізді жаңаша  зерделеуге деген үлкен ұмтылыс. Бұл-Тәуелсіздіктің арқасы.
Қорыта келе, тамырын тереңге жайып, біте қайнасқан халықтық салт-дәстүр мәңгі жасай бермек. Осы асыл қазынамызды дәріптейтін  «Қозы Көрпеш-Баян сұлу» жыры ұрпақтан-ұрпаққа жалғасып, ғасырлар бойы жырлана бермек, және әліде талай зерттеу еңбектерге негіз болатыны сөзсіз. Мен ғылыми жұмысымда жырдағы қазақтыңәдет-ғұрып,  салттарын  талдай отырып,  өз салт-дәстүрімізді насихаттауға,  үлесімді тигізуге талпыныс жасадым. 

Төлеби ауданды Бірінші мамыр жалпы орта білім беретін мектебінің
7 «Б» сынып оқушысы Сартаева Нұрсаяның
«Қозы Көрпеш-Баян сұлу» жырындағы
салт-дәстүрлер» атты ғылыми жобасына
                                      П І К І Р
 «Қозы Көрпеш-Баян Сұлу» жыры-қазақ халқының әдебиеті, мәдениеті, тұтастай алғанда,  руханияты төңірегіндегі тынымсыз ізденістерге бастайтын аса маңызды,мәңгі ескермейтін жыр. Жыр-халқымыздың көне тарихынан жеткен асыл мұра, әлемдік мәдени-тарихи құбылыс, ол біздің келешегіміз бола тұрса да,бүгініміз бен ертеңімізге оң бағдар беретін танымдық, тәрбиелік мәні өте зор шығарма.
Халқымызбен бірге жасасып, өрісін тауып өркенін жайып келе жатқан салт-дәстүріміз  өте көп. Олар халқымыздың қадір-қасиетін, рухани болмыс-бейнесін, таным-табиғатын, тұрмыс- тіршілігін, сонымен қоса, адамгершілік қағидаларын танытады. Өрісі кең халықтың салт- санасы салауатты, ал әдет- ғұрпы, өнеге- тәлімі өрелі болмақ. Халқымыздың мұндай табиғи мінезі , дарқан дарыны, білімі, бөлек болмысы дара қасиетімен ерекшеленіп, тіршілік тініне бойлай сіңіп, өмір сәулесіне айналып, жақсы ай мен жарқын күндей әмбеге бірдей асыл нұрын шашып жатады.
 Нұрсая Сартаева «Қозы Көрпеш-Баян сұлу» жырында кездесетін әдет-ғұрып, салт-дәстүрлерге жеке-дара тоқталып, оның тәрбиелік мәнін жүйелі талдауға талпыныс жасады. Қазақ халқының табиғат-анамен үндес тіршілік кеше отырып қалыптастырған салт-дәстүрі- «адамгершілік» деп аталатын ұлы ұғымның алтын қазығы екенін, осы алтын қазықтан адаспай бетті соған бұрғанда ғана елдіктің іргесі бекіп, еліміз асқақтай түсетінін дәлелдеуді мақсат етті.     
Оқушының берілген тақырып төңірегінде бірталай еңбектенгені, ізденгені байқалады. Тақырыпты зерттеу барысында қойылған мақсат-міндеттерге жүйелі түрде қол жеткізген. 
 Сартаева Нұрсаяның  тақырып аясында жасаған теориялық, тәжірибиелік еңбектерін ескере отырып, жұмысты қорғауға ұсынуға болады деп есептеймін.  

Bipinwi Mamelp :kaxnbl opTa 6igiM GepeTin MeKTeOiHIH 3 B ehiHbIN
OKYWBICHI

«Kuesi «7» caHBIHBIH MaHBI3BI» TAKBIPLIGLINAA KAIHUIFAH FHULBIVMH
JKYMBICBIHA

Penensus

TBITHIME 3KYMBICTBIE, TAKBIPEIOH! Kasipri TAHAAFR! 03€KTi MoceTenep/i
BOITBITT TabpLIAAbE. Kazax XAKBIHBIH emipinzeri, TAPUXBIHE
sTHOrpadMsACEIHAArE «7» CaHBIHBIH KacHCTI MEH KyaAiperriniri, copmai
MEeMIIEKETTiK MaHBI3IBI Mocelellepie KOTIAaHBIIATRIHEL la aiKpIH Mblcaiap
KepceTinrex.

Kymere 3 Gemimuer Typansl. Kipicme GemiMme «7» caHBIHA cHIATI
Gepirin, ockl caHbIH, LIBIFY Teribe MoK Gepinren. Herisri GetiMae «7» caHbIHbI
canana KyiteneHyi MeH TONTAaCTHIPBLIYBl HAKTH! JSPEKTEPMEH KOPCETiNreH. A
alitkanaa, reorpadusa, KP 3aH camackiHma, eHepl MEH CalT-IacTYpiHZAeTi,
ATTapblHAArbl JKOHE Ka3ak TIMiHIH TPaMMaTHKACEIHAArBl OCBI CAHJAP/BIH, Ke3l
MeH GepeTiH MarpiHaNaphl TePEHIPEK 3ePTTeNre .

FLUIBIMH KYMBICTHIH TaKBIPSIGE! TONBIK AIIBLIFAH, TiMi TYCIHIKTI, XKUHA.
MATEpUATAAP/IBIH KeeMi e oTe ayKeMAIBL YKalIIe! s yMBIC, ©Te KOFapBI ACHI

Ka3plIFaH Jien CaAHANMBIH.

PerieH3eHT

Kosor ol ueee Fokhucn Lagofix




